
APÈSI  
 
Byenveni  nan  pwosesis  admisyon  nan  Pwogram  pou  elèv  douweGifted &  Talented  (G&T)  pou  elèv  lekòl  leta  Vil Nouyòk. 
Manyèl sa a bay enfòmasyon sou pwosesis egzamen, evalyasyon, kondisyon pou elijiblite, plasman ak sijesyon pou prepare 
egzamen.  Nou espere manyèl sa a ap yon zouti ki itil pou oumenm ak fanmi w.  
 
Pandan tout ane a, nou rekòmande pou w tcheke sit wèb sou admisyon nan pwogram G&T la pou konnen enfòmasyon ki fèk 
parèt  yo, www.nyc.gov/schools/gt.    Si w gen nenpòt  kesyon,  rele Biwo pou Enskripsyon Elèv Office of  Student Enrollment 
(OSE) nan (718) ‐935‐2009.    

 
Pwogram G&T 
Depatman Edikasyon Vil Nouyòk New York City Department of Education (NYCDOE) ofri pwogram G&T pou elèv ki fè nòt ki nan 
90yèm percentile oswa plis pou de (2) tès ki fèt pou evalye kapasite entelektyèl ak nivo preparasyon eskolè yo.  Nan pwogram 
G&T yo, yo gwoupe nan yon salklas elèv ansanm avèk elèv ki gen menm kapasite entelektyèl epitou yo resevwa ansèyman 
apwopriye nan tout matyè debaz yo.   Rekòmandasyon DOE se pou pwofesè ki nan pwogram G &T diferansye ansèyman an, 
ofri opòtinite ranfòsman enrichment apwopriye, konprese kourikolòm lan, ak/oswa anseye pi vit matyè yo.  
 
Elijiblite 
Tès la disponib pou tout elèv prematènèl rive klas 2yèm ane (elèv sa yo ki fèt an 2007, 2006, 2005 oswa 2004) ki abite nan Vil 
Nouyòk kounye a.  
 
Demann pou pran tès la 
Pou pitit ou a  (yo) ka elijib pou yon pwogram nan ane  lekòl 2012‐2013  la, ou dwe  soumèt  yon Fòm pou mande pran  tès 
Request for Testing (RFT) nan dat Vandredi, 28 oktòb 2011 pou pi ta. 
   

Kote yo ofri pwogram G&T 
Yo ofri pwogram G&T nan yon kantite lekòl Vil Nouyòk.  Nou mete yon lis lekòl ki ofri pwogram G&T an 2011‐2012 nan paj 9‐
11 manyèl sa a.  Elèv ki travay nan nivo 90yèm percentile oswa plis elijib pou plasman nan pwogram G&T Distri.  Yon pwogram 
distri admèt sèlman elèv ki abite nan distri byen presi.  Elèv ki fè nòt ki nan nivo 97yèm percentile oswa plis elijib pou plasman 
nan pwogram G&T distri yo ak nan pwogram G&T Vil la.  Yon pwogram Vil la admèt elèv ki nan nenpòt distri Vil Nouyòk.  

 

DAT ENPÒTAN  
Sonje : Pa gen lekòl 16 janvye poutèt fèt Martin Luther King, Jr. 

 

26 septanm 2011  Fanmi yo ap kòmanse soumèt fòm  RFT yo 

28 oktòb 2011  Dènye dat pou soumèt fòm RFT yo  

26 septanm‐ 21 oktòb 2011 
Sesyon enfòmasyon kominotè.  Pou dat ak kote y ap fèt, tanpri rele nan 718‐935‐2009 
oswa ale sou sit www.nyc.gov/schools/gt 

3 janvye‐ 10 fevriye 2012 
Elèv lekòl leta ki nan Matènèl‐2yèm ane kounye a 
Tès OLSAT/BSRA nan lokal lekòl yo  

 7, 8, 14, 15, 21, 22, 28 & 29 janvye;  
4 & 5 fevriye 2012 

Elèv DOE ki nan Prematènèl kounye a ak elèv lekòl prive  
Tès OLSAT/BSRA nan lokal detèmine  

Mi‐Avril 2012 
Y ap bay elèv kalifye rapò sou nòt ak aplikasyon yo ansanm ak lokal G&T ki disponib  
pou elèv 

20 avril 2012  Dènye dat pou soumèt aplikasyon yo 

Semèn 21 me 2012  Y ap fè fanmi konnen plas y ap ofri pou pitit yo nan Pwogram lan  

Semèn 4 jen 2012  Dènye jou pou fanmi aksepte/refize òf plasma yo fè yo 

ENFÒMASYON SOU RFT 
   

Si w enterese pou pitit ou ale nan yon pwogram G&T nan lekòl leta Vil Nouyòk, ou dwe ranpli yon fòm RFT epi soumèt li 
yonn nan mwayen sa yo :  

 

 Sou  entènèt  :  Ou  pran  sèlman  kèk  minit  pou  ranpli  Fòm  RFT  a  epi  li  a  dispozisyon  w  nan 

http://schools.nyc.gov/ChoicesEnrollment/applyonline.   Si w aplike sou entènèt, w ap resevwa yon mesaj 
pa  imèl apre ou fin soumèt fòm RFT a.   Tanpri konsèvee save oswa enprime  imèl ki pou pwouve yo resevwa 
fòm lan pou dosye pa w.  Si w pa gen yon konpitè lakay ou men ou vle ranpli yon fòm RFT sou entènèt, ou ka ale 
nan yon bibliyotèk piblik Vil Nouyòk.  Pou jwenn yon bibliyotèk nan zòn ou abite a, telefone 311.  

 

 Anpèsòn : Si w pa kapab soumèt fòm RFT a sou entènèt, ou dwe ranpli fòm RFT ou jwenn nan anvlòp la.  Fanmi 
elèv lekòl leta yo dwe soumèt fòm lan nan lekòl pa yo; fanmi elèv lekòl prive yo dwe soumèt fòm lan nan biwo 
enskripsyon Enrollment Office ki bò  lakay yo  (gade pi ba a).   Tanpri mande yon resi nan  lekòl ou a oswa nan 
Enrollment Office la apre ou fin soumèt fòm lan.  
 

 Yo pa p aksepte fòm RFT moun voye pa lapòs. 
 
Ou dwe soumèt yon sèl fòm RFT pou chak timoun.  

 
Men Adrès Enrollment Office yo pi ba a. Jeneralman biwo ouvè ant 8è00 a.m.ak 3è00 p.m., Lendi–Vandredi.  
Si w gen kesyon sou biwo pou enskripsyon an, tanpri telefone 718‐935‐2009. 

 

Borough  Enrollment Office    Borough  Enrollment Office 

Bronx 

1 Fordham Plaza, 7yèm etaj 
Bronx, NY 10458 

 

Manhattan 

333 Seventh Avenue, 12th Floor 
New York, NY 10001 

1230 Zerega Avenue 
Bronx, NY 10462 

 
388 West 125th Street, 7th Floor 
New York, NY 10027 

Brooklyn 

1780 Ocean Avenue 
Brooklyn, NY 11230 

 

Queens 

28‐11 Queens Plaza North 
Long Island City, NY 11101 

415 89th Street 
Brooklyn, NY 11209 

 
30‐48 Linden Place 
Flushing, NY 11354 

29 Fort Greene Place 
Brooklyn, NY 11217 

 
90‐27 Sutphin Boulevard 
Jamaica, NY 11435 

1665 St. Mark’s Avenue 
Brooklyn, NY 11233 

  Staten Island 
715 Ocean Terrace, Building A 
Staten Island, NY 10301 

         

 
Y ap bay elèv yo tès la sèlman si yo te soumèt yon fòm RFT nan delè 28 oktòb 2011 lan.  
 
Asire ou kenbe resi w la; si yo pa resevwa fòm RFT w la, w ap bezwen bay prèv ke ou te soumèt li alè pou yo ka mete w 
nan pwosesis tès la. 
 
Si w pa abite nan Vil Nouyòk kounye a, men  fanmi w ap demenaje apre delè pou soumèt RFT a, ou pa ka  ranpli yon 
aplikasyon ni pran tès la avan ou te abite anpèmanans nan Vil Nouyòk.  Dèke ou fin abite an pèmanans nan vil Nouyòk, 
tanpri ale nan yon Enrollment Office pou rankontre ak yon manm estaf.  Y ap bay yon tès ann ete pou elèv ki nouvo nan 
Vil Nouyòk (sa yo ki te rive apre delè otòn pou soumèt RFT a). 

ENFÒMASYON SOU EVALAYSYON 
 

Dat tès yo 

Elèv lekòl leta ki nan klas Matènèl‐2yèm ane  3 janvye‐ 10 fevriye 2012 

 Elèv DOE ki nan Prematènèl kounye a  

 Elèv lekòl prive ki abite nan Vil Nouyòk kounye a  

Wikenn:  
 7, 8, 14, 15, 21, 22, 28 & 29 janvye 

4 & 5 fevriye 

Sonje: Pa gen lekòl 16 janvye poutèt fèt Martin Luther King, Jr. 
 

Si pitit ou a nan klas matènèl‐2yèm ane nan yon lekòl leta Vil Nouyòk, lekòl pitit ou a ap enfòme w sou dat egzt tès la. Y 
ap bay tès la pandan jou lekòl. Chak lekòl primè ap deside orè presi pou tès la ke y ap itilize dapre gid yo mansyone pi wo 
a.   
 
Si pitit ou a nan Prematènèl oswa si li pa nan yon lekòl leta Vil Nouyòk, DOE ap fè w konnen lokal, dat ak lè y ap bay tès 
la.  Si w soumèt fòm RFT a sou entènèt, w ap resevwa yon mesaj pa imèl ak pa lapòs USPS pou avize w.  Si w soumèt fòm 
RFT a anpèsòn, w ap resevwa avi pa lapòs USPS sèlman.  
 
Mesaj  enpòtan pou  fanmi  elèv prematènèl  :  Yo mete pou  elèv pran  tout  tès prematènèl  yo nan  adrès  santral pou 
wikenn.  Paran ki soumèt yon demann pou pitit yo ki nan prematènèl pran tès, ap gen posiblite pou chwazi dat ak kote 
pou yo pran tès la.  Si pou yon rezon, li pa posib pou chwazi yon dat nan wikenn, tanpri kontinye ranpli aplikasyon an epi 

kontakte Accountability Service Desk nan 212‐374‐6646 oswa nan OAservicedesk@schools.nyc.gov. 
 
Evalyasyon yo  : DOE ap  itilize enstriman evalyasyon yo  itilize onivo nasyonal nan plizyè distri. Y ap  itilize   Otis‐Lennon 
School Ability  Test  (OLSAT)  ak Bracken  School Readiness Assessment  (BSRA)  ansanm pou byen    yon opinion  jeneral  ak 
rezonab sou kapasite chak elèv ak pou idantifye elèv k ap benefisye poutèt yon nan yon pwogram G&T.  Se pwofesè sètifye 
Vil Nouyòk ki resevwa trening nan evalyasyonPearson ki bay tès yo. 
 

Ou ka jwenn plis enfòmasyon sou tès sa yo ak sou modèl kesyon yo nan do manyèl sa a. 
 

Evalyasyon  nan  lòt  lang  ki  pa  angle  : Materyèl  ki  gen  rapò  ak  pwogram  G&T  NYCDOE  Vil  ap  disponib  pou  elèv 
Prematènèl ak tout elèv Matènèl‐2yèm ane ki pa pale anglè byen Limited English proficiency (LEP) k ap resevwa sèvis LEP 
ki obligatwa.   Gen  tès disponib an arab, bengali, chinwa  (kantonè ak mandarin),  fransè, kreyòl ayisyen,  ‐koreyen,  ris, 
panyòl ak oudou. 
 
Preparasyon pou tès yo : gen plizyè bagay fanmi ka fè pou ede pitit yo prepare tès G&T yo.  Fanmi yo ta dwe asire pitit 
yo byen dòmi ak manje yon repa byen balanse avan yo pran tès OLSAT ak BSRA a.  Fanmi yo ka ankouraje pitit yo byen 
pèfome tou lè yo ede yo gen konfyans nan tès yo.  Yo dwe ankouraje timoun yo pou yo fè tout efò yo kapab men yo dwe 
fè yo sonje tou ke yo pa oblije konnen repons pou tout kesyon yo.  Rekonfò fanmi yo ka gen yon efè pozitif sou nòt tès 
timoun lan. 
 
Avan yo bay vrè OLSAT  la, fanmi yo ta dwe revize modèl kesyon OLSAT yo ak pitit yo.   Fanmi yo ka revize tou konsèp 
debaz elèv yo ka jwenn nan BSRA a.  Fanmi yo ta dwe li ak revize tout enfòmasyon yo resevwa sou eksperyans nan pran 
tès.  Lè yo bay yon modèl tès OLSAT, se sèlman pou jèn timoun yo ka abitye yo ak eksperyans pou pran tès la, kèk nan 

kesyon nan tès  la, ak estrikti tès  la.   Tanpri sonje yo pa atann pou jèn timoun (ki fèt an 2007 kidonk gen 4 lane) 
nwasi ti boul repons pa yo.  Moun k ap bay tès la ap make repons lan pou yo. 
 
Si dapre moun k ap bay tès la, direktè a oswa sipèvizè nan lokal y ap bay tès la, yon elèv te deja pran tès la oswa si gen 
yon lòt moun ki ede l pandan tès la, direktè a oswa sipèvizè a dwe suiv pwosedi disiplin NYCDOE pou elèv k ap pran poul 
epi li dwe anile tès elèv la.  Yo pa ka soumèt tès ki anile pou koreksyon. 

ENFÒMASYON SOU EVALYASYON (SUIT) 
 
Elèv prematènèl DOE ak elèv ki nan lekòl prive : Si pitit ou a malad nan dat y ap bay tès la, tanpri rele  Accountability 
Service Desk nan (212) 374‐6646 jou Lendi apre dat yo pwograme egzamen an, epi prepare w pou bay moun ki reponn 
telefòn  lan enfòmasyon sou jan pou yo kontakte w ak non lokal kote pitit ou a te sipoze pran tès la.  Koòdonatè lokal tès 
la ap kontakte w pou ba w yon lòt dat pou tès la.  DOE ap fè tout efò pou l ba w satisfaksyon. 
 
Elèv Lekòl Leta : Si pitit ou a malad nan dat y ap bay tès la, y ap bay tès la nan yon lòt dat nan peryòd yo pwograme pou 
bay tès la.  Li enpòtan pou sonje se lekòl la k ap fikse nouvo dat tès la, si li vle.  Li posib pou yon elèv ki absan nan dat tès 
la pran tès la lè li retounen lekòl la. 
 

APÈSI SOU TÈS OLSAT AK BSRA LA 
 

OLSAT fèt pou mezire kapasite rezònman vèbal, kantitatif, ak nimerik ki pi gen pou wè ak akonplisman eskolè.  Yo mete 
nan egzamen an aktivite  tankou  kapasite pou  rekonètbagay  ki menm ak bagay  ki diferan,  kapasite pou  sonje mo ak 
nonb, pou defini mo, pou swiv eksplikasyon, pou klasifye, pou  tabli sekans, pou  rezoud pwoblèm aritmetik ak pou  fè 
analoji paske yo pwouve ke se zouti valab pou mezire kapasite yon moun pou rezone ak lojik. 
 
OLSAT mezire  kapasite  koyitif  ki gen pou wè ak  fason pou detèmine  kapasite  yon  timoun.   Tès  sa a evalye  kapasite 
timoun yo pou panse  (panse abstrè ak  rezònman) epi  li pèmèt evalye potansyèl ak  feblès  relatif  timoun pou pèfòme 
divès aktivite rezònman.  Yo prezante tout kesyon yo avèk plizyè repons pou elèv chwazi repons kòrèk la. 
 
OLSAT – Seksyon vèbal ak Seksyon ki pa vèbal : Nan OLSAT, y ap teste timoun yo nan kat kategori eleman nan pwogram 
lan : Konpreyansyon vèbal, Rezònman vèbal, Rezònman grafik ak Rezònman nimerik.  De nan kategori sa yo se vèbal, epi 
de ladan yo se non‐vèbal. 
 
Kesyon vèbal (konpreyansyon vèbal, rezònman vèbal) evalye kapasite reseptif langaj yon elèv (kapasite pou byen tande, 
egzekite lòd ak konprann vokabilè moun k ap bay tès la pale).  Kesyon sou rezònman vèbal ki nan OLSAT la pa koresponn 
avèk kapasite pou pale.  
 
Kesyon non‐vèval yo (Rezònman grafik, Rezònman nimerik) evalye konpreyansyon vizyèl, espasyal ak aritmetik yon elèv.  
 

Vèbal 

Konpreyansyon vèbal 
Mezire kapasite pou manipile oswa bay yon repons sou 
enfòmasyon lè elèv tande lang, , paegzanp pou egzekite lòd 

Rezònman vèbal 
Mezire kapasite pou dekouvri modèl oswa rapò, epi pou 
rezoud pwoblèm lè l itilize langaj tankou rezònman elèv lè l 
tande yon kesyon ak rezònman aritmetik 

Non‐vèbal 

Rezònman grafik 
Evalye kapasite timoun lan pou rezone lè litilize  
reprezantasyon grafik tankou klasifikasyon desen, analoji ant 
desen ak desen nan yon seri 

Rezònman nimerik 
Evalye kapasite timoun lan pou rezònman ki pa gen pou wè 
aklangaj, paegzanp klasifikasyon nimerik, analoji nimerik, 
matris modèl ak chif nan yon seri 

 
BSRA : BSRA a fèt pou evalye konesans konsèp ak kapasite reseptif langaj yon timoun pou preparasyon l pou lekòl.  Nan 
BSRA a gen  lsis premye sou‐tès ki nan Bracken Basic Concept Scale  (BBCS).   Piske gen yon gwo relasyon ant nòt  total 
BBCS (11 sou‐tès) ak BSRA (6 sou‐tès), DOE ap bay BSRA ki pi kout la ansanm ak OLSAT.  

REZIME TÈS OLSAT AK BSRA (SUIT) 
 
BSRA (suit) : Gen sis seksyon ke yo defini pi ba a : 
 

Koulè  Mezire konesans yon timoun ak kapasite l pou rekenèt koulè 

Lèt  Mezire konesans yon timoun nan lèt majiskil ak lèt miniskil 

Nonb/Nimerasyon 
Mezire kapasite yon timoun pou rekonèt nonb ak yonn oswa de chif epi li pran kòm modèl 
kapasite timoun lan pou bay yon seri objè yon valè nimerik. 

Dimansyon 
Mezire konesans ak kapasite yon timoun pou rekonèt tèm tankou wo, long, kout, gwo, piti ak 
epè 

Konparezon 
Mezire kapasite yon timoun pou konpare ak/oswa fè diferans ant objè dapre yon oswa plizyè 
karakteristik objè yo 

Fòm  Mezire kòman yon timoun konprann fòm ak yonn, de, ak twa dimansyon 

 
Ki nòm ke editè OLSAT ak BSRA yo itilize?  
Edikatè, espesyalis evalyasyon ak sikològ revize chak kesyon nan tès OLSAT pou asire yo se kesyonkalite siperyè, epi san 
patipripou nenpòt sou‐gwoup, paegzanpkategori gason/fi, ak kategori etnik/rasyal.   Yo revize kesyon yo tou pou wè si 
repons yo klè, si pwogram nan tès yoapwopriye, presizyon, vrèsanblans reponschwazi ak vokabilè apwopriye. 
 
Yo analize ak evalye tout kesyon BSRA onivo estatistik pou wè difikilte, egzaktitid, adaptasyon, patipri ak efikasite pou 
chak gwoup laj ak chak sou‐tès. 
 
Toulede tès yo pwouve yo se evalyasyon egzak ak valid dapre etid ofisyèl ki fèt.  Fyabilite vle di egzaktitid ak presizyon 
nòt tès yo.  Validite lvle di nan ki limit tès la mezire sa yo panse mezire a. 
 

PWOSESIS APÈL POU YO BAY TÈS LA 
 

Si w vle rapòte yon pwoblèm konsènan nenpòt tès y ap bay, ou dwe rapòte pwoblèm lan 48 èdtan apre yo bay tès la.  

Ou dwe voye yon lòt pou rapòte pwoblèm yo nan Division of Academics, Performance and Support oswa pa imèl nan:  
 
 
 
 
 
 
 
Ou ka voye lòt kesyon konsènan evalyasyon ba Accountability Service Desk nan 212‐374‐6646. 
 

   

DAPS, G&T Test Administration 
52 Chambers Street – Room 309 

New York, NY 10007 

OAServicedesk@schools.nyc.gov 

KOREKSYON TÈS LA 
 
Y ap voye tounen nan Pearson Assessment tès OLSAT ak BSRA, ke edikatè ki resevwa trening bay elèv yo pou yo eskane 
ak korije yo. 
 
Fason pou kalkile nòt la : Y ap mete ansanm nòt OLSAT ak BSRA pou bay yon klasman total percentile. Nòt OLSAT la ap 
konte pou 75% epi nòt BSRA la ap konte pou 25% pou bay yon klasman total percentile pou pwogram G&T a. 
 
Kisa yon echèl Percentile ye ?  
Yon klasman percentile montre pozisyon elèv  la ankonparezon ak  lòt elèv ki nan menm  limit  laj  la sou yon period twa 
mwa.   Yon percentile pa menm ak pousantaj repons ki kòrèk.   Klasman Percentile  itil pou montre pozisyon elèv yo nan 
yon gwoup elèv, men yo pa ta dwe itilize l pou dekri diferans ant nòt de oswa plizyè elèv.  
 
Yo kalkile klasman percentile  la dapre  laj timoun  lan; yo konpare chak timoun ak  lòt timoun ki nan gwoup  laj sou yon 
peryòd  twa mwa a.   Pakonsekan,  tout klasman percentile endike pozisyon elèv  la ankonparezon avèk  lòt elèv ki gen 
menm laj, men pa elèv ki nan menm klas. 
 
Remak enpòtan pou elèv ki fèt an 2003 ak 2004 k ap aplike pou yon plas nan klas 3yèm ane  : Elèv klas 2yèm ane ki 
pran OLSAT ak  BSRA pase plis tan nan klas, epi yo atann pou yo deja metrize tout konpetans debaz ki endike yo prepare 
onivo akademik (koulè,lèt, nonb/nimerasyon, dimansyon, konparezon ak fòm) ke yo evalye nan   BSRA  la.   Lè elèv klas 
2yèm  ane montre  yo  byen metrize  konpetans  sa  yo  (88/88  nan  BSRA), DOE  ap  konsidere  sèlman  nòt OLSAT  a  pou 
detèmine si yo elijib.  
 
Piblikasyon rezilta : Apre yo fin bay tès la ak korije l, w ap resevwa yon rapò sou nòt la pa imèl ak pa kourye lapòs USPS 

si w te aplike sou entènèt oswa pa kourye  lapòs USPS sèlman si w te aplike anpèsòn.   Li enpòtan pou bay DOE adrès 
aktyèl ou konplè ansanm ak fasonn pou yo kontakte w.  
 
Se sèlman elèv ki fè nòt nan nivo 90yèm percentile oswa plis k ap resevwa yon aplikasyon pou pwogram G&T.  
 
Chanjman adrès : Si adrès ou chanje apre ou fin soumèt fòm RTF la, tanpri chanje enfòmasyon sou adrès kay ou. 
 

 Si pitit ou a nan yon  lekòl  leta Vil Nouyòk kounye a, asire w  lekòl pitit ou a chanje adrès ou pou mete nouvèl 
adrès ou a.  

 Si  pitit  ou  a  pa  nan  lekòl  leta  Vil Nouyòk  epi  ou  te  soumèt  yon  aplikasyon  RFT  sou  entènèt,  ou  ka  chanje 
enfòmasyon an sou entènèt, nenpòt lè. 

 Si pitit ou a pa nan lekòl leta Vil Nouyòk epi ou te soumèt RFT a an pèsòn, tanpri rele nan (718) 935‐2009 pou fè 
yo chanje enfòmasyon w nan bazdone a. 

   

ELIJIBLITE 
 
Elijiblite pou pwogram G&T yo 

1. Pitit ou a dwe fè nòt nan 90yèm percentile la oswa plis. 
2. Pitit ou a dwe abite nan Vil Nouyòk lè li soumèt RFT a ak nan peryòd admisyon an. 

 
Sonje : Elèv elijib pou pwogram distri yo dapre kritè pi wo a elijib sèlman pou plasman nan yon pwogram distri kote yo 
abite, sòfsi gen sikonstans espesyal.  DOE ap eseye genyen ominimòm yon pwogram G&T nan chak distri epi li ka ouvri 
nouvo klas oswa pwogram pou  satisfè elèv yo,  si  sa nesesè.   Sepandan, nan ka kote kantite aplikan yo gen yon plas 
garanti ak kantite pwogram  lan pa adapte ak aplikan yo, DOE ap ofri aplikan nan distri sa yon opsyon pwogram oswa 
plizyè nan distri ki tou pre yo. 

ELIJIBLITE (SUIT) 
 

Elijiblite pou pwogram G&T Vil la  
1. Pitit ou a dwe fè nòt nan 97yèm percentile oswa plis. 
2. Pitit ou a dwe abite nan Vil Nouyòk lè li soumèt RFT a ak nan peryòd aplikasyon an. 

Elèv ki fè nòt ki nan 97yèm percentile oswa plis elijib pou pwogram Vil la ak pou pwogram distri a.  Pwogram G&T Vil la 
sèvi elèv ki elijib nan tout senk borough yo.  Sepandan, pa gen garanti yon elèv ap jwenn yon plas nan yon pwogram G&T 
Vil la.  Kantite elèv ki elijib yo ap depase kantite plas ki disponib nan pwogram sa yo. 

ENFÒMASYON SOU PLASMAN 
 

Yo bay frè/sè siblings, nòt nan egzamen (percentile), pwogrm fanmiy pito (fason yon klase pwogram yo chwazi) lè y ap fè 
plasman), ak plas ki disponib.  Y ap plase elèv sèlman nan lekòl ki di yo gen plas disponib. 
 

Elèv elijib ki gen siblings nan yon lekòl primè kounye a ap jwenn plas anpremye.  Pou kalifye dapre priyorite kòm sibling 
nan yon lekòl, aplikan yo dwe gen yon sibling ki nan klas Matènèl rive 4yèm ane nan lekòl la lè sa a.  Lekòl yo dwe verifye 
priyorite pou  sibling.   Sibling dwe kontinye  rete nan yon  lekòl primè  (Matènèl  rive 5yèm ane) an Septanm 2012.    Si 
sibling lan ale nan yon lòt lekòl (paegzanp lekòl presegondè) an Septanm 2012, kidonk priyorite pou sibling pa garanti. 
 

Apre sibling ki elijib, se elèv ki fè pi gwo nòt la k ap jwenn plas.  Si gen plis elèv nan yon gwoup nòt pase plas ki disponib, 
y ap bay plas yo pa tirajosò.  
 

Y ap plase jimo ak lòt frè/sè ki fèt menm jou tankou triplè, sekstiplè ansanm si chak timoun elijib pou pwogram lan. Y ap 
klase sibling ki fè pi gwo nòt la dapre pwosesis noudetaye pi wo a. 
 

Si premye priyorite w se pou pitit ou a ale nan pwogram G&T ki nan lekòl sibling li a, nou ankouraje w mete lekòl sibling 
lan kòm premye chwa w.  Si w klase yon lòt pwogram G&T kòm pi gwo chwa anvan lekòl sibling lan, yo ka mete pitit ou a 
nan yon lekòl ki pa lekòl sibling li a. 

Si gen yon pwogram G&T nan lekòl pitit ou ye kounye a oswa nan lekòl ki nan sektè ou abite a sa pa vle pitit ou a gen 
priyorite pou l jwenn yon plas.  Pwogram G&T distri yo sèvi tout elèv nan diistri a ak tout elèv ki elijib ap jwenn plas lè yo 
itilize kritè ofisyèl yo dekri pi wo a : priyorite pou sibling, nòt egzamen (klasman dapre percentile), fason fanmi klase lekòl 
yo chwazi, ak plas ki disponib. 

Èske timoun yo ka jwenn garanti pou plas nan pwogram G&T? 
Sèl aplikan ki gen garanti pou yon plas nan pwogram G&T se elèv ki aplike pou yon plas nan Matènèl oswa nan klas 1ye 
ane ki klase  tout opsyon distri ki nan aplikasyon yo.   Kidonk, aplikan  sa yo gen garanti y ap  jwenn yon plas nan yon 
pwogram G&T distri, men  yo  ka ofri  yo  yon plas nan pwogram G&T Vil  la  si  yo elijib  ak  si  yo  klase  l  kòm  yonn nan 
pwogram yo chwazi yo.  

Pa gen okenn garanti pou jwenn plas nan okenn pwogram G&T Vil la. 

Nòt ki nan 99yèm Percentile : Yo mete nan pwogram G&T ki pi popilè yo timoun ak sibling elijib ki fè nòt ki nan 99yèm 
percentile avan yo plase tout lòt elèv ki fè pi piti nòt.  Kidonk, fanmi ki gen timoun ki fè nòt ki nan 99yèm percentile ki 
chwazi klase sèlman kèk lekòl olye yo klase tout pwogram ki disponib pou yo, gen dwa pa jwenn yo ofri yo yon plas. 
 

 Estatistik 2011 pou elèv ki fè nòt nan 99yèm Percentile 

Klas yo aplike 
Kantite elèv ki te 

pran tès la 
Elèv ki elijib pou plasman 

nan G&T 
Elèv ki fè nòt nan 99yèm 

Percentile 

Matènèl  14 088  4 028  970 

1ye ane  10 611  1 942  180 

2yèm ane  7 811  1 022  38 

3yèm ane  6 980  1 106  74 

ELIJIBLITE AK PLASMAN : KESYON MOUN POZE SOUVAN 
 

Èske mwen oblije klase tout pwogram pitit mwen an elijib pou l aplike yo? 
Non, ou pa oblije.  Ou sipoze klase sèlman pwogram ou enterese pou pitit ou a ale yo.  Sepandan, sonje si pitit ou a ap 
rantre nan Matènèl oswa nan klas 1ye ane, epi ou vle garanti pou  jwenn yon plas nan yon pwogram G&T, ou ta dwe 
klase tout opsyon distri pitit ou a elijib pou l aplike yo (jan yo mete yo nan aplikasyon an). 
 
Pitit mwen an ap gen 6 lane avan 31 desanm 2012.  Èske l ap elijib pou yon plas nan pwogram G&T Matènèl? 
Se dat nesans yon timoun ki detèmine nan ki klas li prale nan lekòl primè Vil Nouyòk.  Si yon timoun ap gen 6 lane nan 
dat 31 desanm 2012 (li fèt an 2006), kidonk timoun lan oblije ale lekòl epi li elijib pou yon plas nan pwogram G&T klas 
1ye ane, se pa pou yon plas G&T nan klas Matènèl. 
 

Si m gen de timoun oswa plis ki aplike nan pwogram G&T, kòman pou m montre mwen vle yo rantre nan menm lekòl? 
Akoz plas ki  limite nan klas 1ye rive 3yèm ane, DOE pa ka garanti siblings ki pa  jimo oswa triple elatriye ap  jwenn plas 
nan menm lekòl.  Si w pi pito pitit ou yo ale nan menm lekòl, ou sipoze ranpli yon aplikasyon pou chak timoun epi klase 
menm lekòl yo nan menm lòd nan tout aplikasyon yo.  Paran ki soumèt yon aplikasyon sou papye ta dwe bay tou dènye 
enfòmasyon  sou  sibling  lan  nan  seksyon  "siblings"  ki  nan  aplikasyon  an.    Y  ap mete  ansanm  sou  fòm  elektwonik 
aplikasyon sou entènèt pou plis pase yon timoun paran ki soumèt.  Si yo ofri pitit ou yo plas nan diferan pwogram, ou ka 
mande pou yo ale nan menm  lekòl si w ranpli yon Demann pou Eksepsyon nan Plasman Placement Exception Request 
(PER) nan biwo enskripsyon Enrollment Office bò lakay ou a (nou site nan paj 2 a).  
 

De oswa plis nan  timoun  yo  te pran  tès  admisyon nan pwogram G&T  a, men  se  sèlman  yonn  ki  elijib.   Mwen  ta 
renmen yo ale nan menm lekòl.  Kisa mwen ka fè? 
Ou ka ranpli yon PER pou timoun ki pa elijib pou G&T a pou l ka ale nan pwogram Edikasyon jeneral nan menm lekòl la, 
depi gen plas disponib.  
 

Pi gran pitit mwen an ale nan yon pwogram G&T.  Mwen ta renmen pou pi pitit mwen an ale nan menm lekòl la men 
li pa satisfè kondisyon elijiblite yo.  Kisa mwen ka fè? 
Si yon ti frè oswa yon ti sè yon elèv pa satisfè kondisyon elijiblite yo pou pwogram G&T sibling lan, ou ka ranpli PER pou 
pi piti pitit sa a ka ale nan pwogram Edikasyon jeneral yo fè nan menm lekòl la, depi gen plas disponib.  
 

Kisa k ap rive si pitit mwen an pa resevwa yon òf G&T oswa si mwen refize yon òf yo fè m ane sa a? 
Nan kèk ka ki ra, kèk pwogram G&T ka vin gen plas disponib poutèt yon timoun kite l.  Y ap mete yon lòt timoun nan plas 
sa yo atravè yon round pou admisyon poutèt abandonk ap fèt apre premye òf plasman yo te fè a.   Y ap fè òf plasman 
pou round pou admisyon poutèt abandon ba elèv elijib ki swa pa t resevwa yon òf swa ki te refize yon òf yo te  fè yo 
avan.  Y ap deside fè òf yo dapre menm kritè yo te itilize pou fè premye plasman yo (priyorite pou sibling, nòt (klasman 
dapre percentile), fason fanmi klase pwogram yo pito (fason yo klas pwogram yo pitoi yo) ak plas ki disponib. 
 

Si pitit mwen an deja nan yon pwogram distri G&T, èske li bezwen repran tès la? 
Elèv ki deja nan yon pwogram G&T distri pa bezwen repran tès la pou yo rete nan pwogram yo ye kounye a. 
 

Sepandan, paran elèv ki nan pwogram G&T distri ka ranpli yon RFT pou pitit yo pou yo ka konsidere yo pou plasman nan 
yon pwogram G&T Vil  la.    Si  yon paran mande pou pitit  yo  ki nan pwogram G&T distri  a pran  tès  la pou  yonn nan 
pwogram G&T Vil la, epi yo wè elèv la pa elijib pou pwogram G&T Vil la, nòt nouvo tès sa a pa p afekte sitiyasyon elèv la 
nan pwogram G&T distri li ye kounye a, epi elèv la ka rete nan pwogram sa a. 
 

Èske pitit mwen an ka kite yon pwogram G&T distri pou ale nan yon lòt?  
Nou pa aksepte elèv soti nan yon pwogram G&T distri pou ale nan yon lòt?  Sepandan, si yon fanmi demenaje nan yon 
lòt distri epi gen yon pwogram G&T nan nouvo distri kote li abite a, yo ka konsidere yon transfè, depi gen plas disponib 
nan nouvo distri li abite a.  Fanmi ki bezwen yon transfè dapre yon chanjman adrès sipoze ranpli yon PER. 

LIS LEKÒL KI GEN KLAS G&T POU ANE 2011‐2012 
 

Si pitit mwen an elijib, ki pwogram G&T ki disponib? 

Men yon lis lekòl ki gen pwogram G&T pou ane 2011‐2012.  X la vle di gen yon pwogram G&T nan lekòl la pou klas yo endike 
pandan ane akademik 2011‐2012 la.  Tanpri sonje se pa tout ki gen pwogram G&T pandan ane akademik 2011‐2012 k ap gen 
pwogram G&T ane pwochèn, epi kèk lekòl ki pa sou lis la ka kòmanse nouvo klas G&T an 2011‐2012.   

Chak ane, DOE deside kantite pwogram yo bezwen pa distri dapre kantite elè ki satisfè kondisyon elijiblite yo.  Y ap mete yon 
lis pwogram konplè ki disponib nan aplikasyon G&T pitit ou a. 

Boro  Distri 
Kòd lekòl 
la (DBN) 

Non lekòl la 
Matè
nèl 

1ye 
ane 

2yèm 
ane 

3yèm 
ane 

M  1  01M110  P.S. 110 Florence Nightingale  x  x  x  x 

M  1  01M539* 
New Explorations into Science, Technology and Math 
School (NEST+M)* 

x  x  x  x 

M  2  02M011  P.S. 011 William T. Harris  x  x  x  x 

M  2  02M033  P.S. 033 Chelsea Prep  x  x  x  x 

M  2  02M077  P.S. 77 Lower Lab School  x  x  x  x 

M  2  02M116  P.S. 116 Mary Lindley Murray  x 

M  2  02M124  P.S. 124 Yung Wing  x  x  x  x 

M  2  02M130  P.S. 130 Hernando De Soto  x  x  x  x 

M  2  02M198  P.S. 198 Isador & Ida Straus  x  x 

M  2  02M217  P.S./I.S. 217 Roosevelt Island  x  x  x 

M  3  03M009  P.S. 009 Sarah Anderson  x  x  x 

M  3  03M163  P.S. 163 Alfred E. Smith  x  x  x  x 

M  3  03M165  P.S. 165 Robert E. Simon  x  x 

M  3  03M166 
P.S. 166 The Richard Rodgers School of The Arts and 
Technology 

x  x  x  x 

M  3  03M334*  The Anderson School *  x  x  x  x 

M  4  04M012*  TAG Young Scholars *  x  x  x  x 

M  4  04M102  P.S. 102 Jacques Cartier  x 

M  5  05M129  P.S. 129 John H. Finley  x  x  x  x 

M  6  06M098  P.S. 098 Shorac Kappock  x 

M  6  06M153  P.S. 153 Adam Clayton Powell  x  x  x  x 

X  8  08X182  P.S. 182  x  x  x  x 

X  10  10X007  P.S. 007 Kingsbridge  x  x  x  x 

X  10  10X024  P.S. 024 Spuyten Duyvil  x  x  x  x 

X  11  11X121  P.S. 121 Throop  x  x  x  x 

X  11  11X153  P.S. 153 Hellen Keller  x  x  x  x 

X  12  12X214  P.S. 214      x  x 

Matèn  13  13K003  P.S. 003 The Bedford Village  x    x  x 

Matèn  13  13K009  P.S. 009 Teunis G. Bergen  x  x  x  x 

Matèn  13  13K282  P.S. 282 Park Slope  x  x  x  x 

Matèn  14  14K132  P.S. 132 The Conselyea School  x  x  x  x 

Matèn  15  15K010  Magnet School of Math, Science and Design Technology    x  x  x 

Matèn  15  15K032  P.S. 032 Samuel Mills Sprole  x       

Matèn  15  15K038  P.S. 038 The Pacific  x  x  x  x 

* vle di pwogram Vil la 

Boro 
Dis
tri 

Kòd lekòl 
la(DBN) 

Non lekòl la  Matènèl 
1ye 
ane 

2yèm 
ane 

3yèm 
ane 

Matènèl  15  15K230  P.S. 230 Doris L. Cohen  x  x  x  x 

Matènèl  16  16K040  P.S. 040 George W. Carver        x 

Matènèl  17  17K138  P.S. 138 Brooklyn      x  x 

Matènèl  17  17K161  P.S. 161 The Crown  x  x  x  x 

Matènèl  17  17K189  P.S. 189 Lincoln Terrace        x 

Matènèl  18  18K115  P.S. 115 Daniel Mucatel School  x  x  x  x 

Matènèl  18  18K276  P.S. 276 Louis Marshall        x 

Matènèl  19  19K159  P.S. 159 Isaac Pitkin        x 

Matènèl  19  19K677  East New York School of Excellence  x  x  x   

Matènèl  20  20K102  P.S. 102 The Bayview  x  x  x  x 

Matènèl  20  20K176  P.S. 176 Ovington  x  x  x  x 

Matènèl  20  20K185  P.S. 185 Walter Kassenbrock        x 

Matènèl  20  20K200  P.S. 200 Benson School  x  x  x  x 

Matènèl  20  20K204  P.S. 204 Vince Lombardi  x  x  x  x 

Matènèl  20  20K229  P.S. 229 Dyker  x  x  x  x 

Matènèl  20  20K686*  The Brooklyn School of Inquiry *  x  x  x  x 

Matènèl  20  20K748  Brooklyn School for Global Scholars  x  x  x   

Matènèl  21  21K095  P.S. 095 The Gravesend  x  x  x  x 

Matènèl  21  21K099  P.S. 099 Isaac Asimov  x  x  x  x 

Matènèl  21  21K188  P.S. 188 Michael E. Berdy        x 

Matènèl  21  21K215  P.S.  215  Morris H.  Weiss  x  x  x  x 

Matènèl  22  22K052  P.S. 052 Sheepshead Bay  x  x  x  x 

Matènèl  22  22K152  School of Science & Technology        x 

Matènèl  22  22K193  P.S. 193 Gil Hodges  x  x  x  x 

Matènèl  22  22K195  P.S. 195 Manhattan Beach  x  x  x  x 

Matènèl  22  22K206  P.S. 206 Joseph F Lamb      x  x 

Matènèl  22  22K207  P.S. 207 Elizabeth G. Leary    x  x  x 

Matènèl  22  22K236  P.S. 236 Mill Basin  x  x  x  x 

Matènèl  22  22K312  P.S. 312 Bergen Beach        x 

Matènèl  22  22K315  P.S. K315  x  x  x  x 

Matènèl  32  32K376  P.S. 376  x    x  x 

Q  24  24Q016  P.S. Q016  x  x  x  x 

Q  24  24Q153  P.S. 153 Maspeth Elementary    x  x  x 

Q  24  24Q229  Emanuel Kaplan  x    x   

Q  24  24Q290  P.S. 290  x  x     

Q  25  25Q021  P.S. 021 Edward Hart  x  x  x  x 

Q  25  25Q032  P.S. 032 State Street  x  x  x  x 

Q  25  25Q079  P.S. 079 Francis Lewis    x  x   

Q  25  25Q165  P.S. 165 Edith K. Bergtraum  x  x  x  x 

Q  25  25Q209  P.S. 209 Clearview Gardens  x  x  x  x 

Q  26  26Q018  P.S. 018 Winchester  x  x     

Q  26  26Q115  P.S. 115 Glen Oaks  x  x  x  x 

Q  26  26Q188  P.S. 188 Kingsbury  x  x  x  x 

Q  26  26Q203  P.S. 203 Oakland Gardens  x  x  x  x 

* vle di pwogram Vil la 

Sonje : Pwogram G&T yo ka chanje 

   

Boro  Distri 
Kòd lekòl 
la(DBN) 

Non lekòl la  Matènèl 
1ye 
ane 

2yèm 
ane 

3yèm 
ane 

Q  27  27Q108  P.S. 108 Captain Vincent G. Fowler  x  x  x  x 

Q  27  27Q232  P.S. 232 Lindenwood  x  x  x  x 

Q  28  28Q144  P.S. 144 Col Jeromus Remsen  x  x  x  x 

Q  28  28Q174  P.S. 174 William Sidney Mount  x  x  x  x 

Q  28  28Q220  P.S. 220 Edward Mandel  x  x  x  x 

Q  29  29Q176  P.S. 176 Cambria Heights  x  x  x  x 

Q  30  30Q085*  STEM* / P.S. 085 Judge Charles Vallone  x  x  x  x 

Q  30  30Q122  P.S. 122 Mamie Fay  x  x  x  x 

Q  30  30Q150  P.S. 150 Queens  x  x  x  x 

Q  30  30Q166  P.S. 166 Henry Gradstein  x  x  x   

R  31  31R003  P.S. 003 The Margaret Gioiosa School  x  x  x  x 

R  31  31R029  P.S. 029 Bardwell  x  x  x  x 

R  31  31R036  P.S. 036 JC Drumgoole    x  x   

R  31  31R050  P.S. 050 Frank Hankinson  x  x  x  x 

R  31  31R069  P.S. 069 Daniel D. Tompkins  x  x  x  x 

* vle di pwogram Vil la 

MWAYEN TRANSPÒ 
 

Plasman nan  yon pwogram G&T pa  garanti  sèvis otobis  lekòl.   Transpò pou pwogram G&T  gen menm  règleman  ak 
pwogram Edikasyon  jeneral.   Anpatikilye, si pwogram pitit ou a ye a nan yon  lòt distri ki pa kote  l ap viv  la, pa p gen 
transpò otobis disponib, men DOE ap bay pitit ou a yon MetroCard.  Si pwogram pitit ou a ale a nan distri kote l ap viv la, 
DOE ap itilize tablo pi ba a pou detèmine si pitit ou a ap jwenn transpò gratis.  
 

Nivo klas 

Distans apye ant lakay ak lekòl la 

Mwens pase ½ mile 
½ mile oswa plis, 

men mwens pase 1 mile  1 mile oswa plis  

MATÈNÈL‐2YÈM ANE 
Pass mwatye pri pou otobis 

MTA 
Swa otobis jòn swa MetroCard 

Swa otobis jòn swa MetroCard 
KLAS 3YÈM‐4YÈM 

ANE 
Yo pa bay transpò  Pass mwatye pri pou otobis MTA 

 

 

Si klas pitit ou a ak distans ant kay  li ak  lekòl  li ye a  tonbe nan yon kazye pi wo a pou kategori “Swa Otobis  jòn swa 
MetroCard”, pitit ou a ap jwenn sèvis nan yon otobis jòn lekòl si : 

1. Lekòl la aplike pou sèvis otobis jòn nan Biwo pou transpò elèv Office of Pupil Transportation (OPT), 

2. Elèv la abite nan menm distri ak lekòl li ye a, epi 
3. DOE ka rive rive lakay elèv la ak omwen 10 lòt elèv nan yon pakou otobis ki pa depase 5 mile pou longè trajè a.  

 
Elèv elijib ki pa satisfè kritè sa yo ap jwenn yon MetroCard.  Sa vle di yon elèv Matènèl ki elijib ap jwenn yon MetroCard 
si  li ale  lekòl nan yon  lòt distri oswa  li se sèl moun nan  lekòl  la ki abite ase  lwen  lekòl  la kifè ke DOE pa ka kreye yon 
pakou otobis ki gen 11 moun/5‐mile 
 
Gen yon sèl eksepsyon pou transpò.  Elèv ki nan yonn nan senk pwogram G&T Vil la  pa oblije abite nan menm distri ak 
lekòl yo pou yo konsidere yo elijib pou transpò; yo dwe abite nan menm borough a.  Tout lòt règ sou elijiblite aplikab. 
 
Pou enfòmasyon sou kote byen presi pou otobis lekòl la estasyone kounye a, tanpri kontakte lekòl la dirèkteman. 
 
Pou w jwenn plis enfòmasyon sou elijiblite pou transpò, tanpri ale sou sit wèb :  
http://schools.nyc.gov/Offices/Transportation/ParentResources/GeneralEducationEligibility.    
 

POU PLIS ENFÒMASYON 
 
Tanpri tcheke sit wèb G&T a tanzantan pou jwenn enfòmasyon ak dat presi konsènan rapò sou nòt elèv ak aplikasyon 

nan pwogram (www.nyc.gov/schools/gt).   
 

Ou ka enskri non w tou pou resevwa imèl sou G&T www.nyc.gov/schools/subscribe.  Y ap voye ba w tout dènye lis 
chak peryòd nan imèl sa a. 
 
Pou lòt kesyon konsènan pwogram Gifted & Talented, tanpri rele 718‐935‐2009. 
 

Sesyon enfòmasyon pou kominotea ap fèt nan fen Septanm ak ak nan kòmansman Oktòb.  Pou w konnen dat ak adrès 
presi, tanpri ale sou sit wèb la oswa rele nan nimewo telefòn ki pi wo a. 


